
Skýringar með ársreikningi 1985. 

Reikningsskilaaðferðir: 

Eftirfarandi breytingar hafa verið gerðar á reikningsskilaaðferðum: 
1. Áhrif almennra verðlagsbreytinga á tekjur og gjöld vegna peningalegra eigna og skulda 

eru nú í fyrsta sinn reiknuð og tilfærð í ársreikningnum og sundurliðast þannig: 
kr. 

Reiknuð gjöld vegna peningalegra eigna ...............00000.0 0... (3 306 000) 
Reiknaðar tekjur vegnaskulda ................200 0000 1 080 000 

Reiknuð gjöld vegna áhrifa verðlagsbreytinga samtals ................ (2 226 000) 

Reiknuð gjöld vegna peningalegra eigna og reiknaðar tekjur vegna skulda eiga að 

endurspegla þá raunvirðisrýrnun sem verður á þessum liðum við verðbólguaðstæður. 

Þess ber þó að gæta að gjöldin eiga sér mótvægi í vaxtatekjum og verðbótum en 
tekjurnar í vaxtagjöldum, eða sem tekjur vegna þess að skuld er ekki vaxareiknuð. Með 
þessum hætti er leitast við að raunvextir komi til tekna og gjalda í rekstrarreikningi. 
Reiknuðu gjöldin og tekjurnar miðast við stöðu peningalegra eigna og skulda í upphafi 

árs og eru það hlutfall, sem nemur hækkun á lánskjaravísitölu innan ársins, sem nam 

35,6%. 
Nákvæmni þessara útreikninga takmarkast meðal annars af því hversu dæmigerð staða 

þessara liða í ársbyrjun er um stöðu þeirra á árinu. 

2. Áfallnar verðbætur á spariskírteini ríkissjóðs voru nú í fyrsta sinn eignfærðar í 

ársreikningi. Verðbætur áfallnar 1. janúar 1985 voru færðar yfir höfuðstól, en 

verðbótahækkun innan ársins var tekjufærð í rekstrarreikningi undir liðnum fjármuna- 

tekjur. 

Skipulagsskrá: 

3. Samkvæmt $. gr. skipulagsskrár sjóðsins skal því sem sjóðnum kann að áskotnast 

umfram vexti, ásamt % hlutum vaxta, varið til hjálpar sjúklingum er sjúkravist eiga Í 

Landspítala Íslands til greiðslu sjúkrakostnaðar þar og í öðru lagi er heimilt, ef fé er 

aflögu, að styrkja til sjúkrahússdvalar erlendis og annars kostnaðar er af henni leiðir, þá 

sjúklinga sem ekki geta fengið fullnægjandi læknishjálp hérlendis. 
Ef fé er fyrir hendi í árslok þegar styrkveitingum yfirstandandni árs er lokið er 

sjóðsstjórninni heimilt að verja allt að helmingi þess fjár sem þá er afgangs til kaupa á 

tækjum fyrir Landspítala Íslands. Ber stjórn Minningagjafasjóðsins að afhenda stjórn 
Landspítalans fé þetta á fjögurra ára fresti. 

28. febrúar 1986 Nr. 141 

GJALDSKRA 

vegna hundahalds í Hveragerðishreppi fyrir árið 1986. 

1. gr. 

Gjald fyrir að halda hund í Hveragerðishreppi, sbr. samþykkt um hundahald í 
Hveragerði nr. 597/1982, verður kr. 4 000,00 fyrir árið 1986.

2. gr. 

Ofangreind gjaldskrá hreppsnefndar Hveragerðishrepps staðfestist hér með samkvæmt 

22. gr. laga nr. 109/1984, um hollustuhætti og heilbrigðiseftirlit til þess að öðlast gildi þegar í 

stað. 

Heilbrigðis- og tryggingamálaráðuneytið, 28. febrúar 1986. 

F.h.r. 

Páll Sigurðsson. 
Ingimar Sigurðsson. 

Nr. 142 
17. febrúar 1986 

GJALDSKRA 

fyrir árlega skoðun á sjósetningarbúnaði gúmmíbáta. 

1. gr. 

Gjöld fyrir árlega skoðun á sjósetningarbúnaði gúmmíbáta skulu vera sem hér segir: 

1. Sjósetningarbúnaður á skipum 15 m. og lengri skv. gr. 7.2 reglna um 

björgunar- og öryggisbúnað íslenskra skipa nr. 325/1985 pr.skipkr. ....... 2 150,00 

2. Sjósetningarbúnaður umfram kröfur pr. búnaðkr. ........000..000000 0... 750,00 

3. Losunarbúnaður samkvæmt gr. 7.1 reglna um björgunar- og öryggisbúnað 

íslenskra skipa nr. 325/1985 kr. ......2.0.0.0 ene nr nr nn 1 400,00 

2. gr. 

Gjöld samkvæmt 1. gr. skulu innheimt af þeim aðilum sem siglingamálastjóri hefur veitt 

heimild til að annast skoðun og viðhald sjósetningarbúnaðar gúmmiíbjörgunarbáta. 

3. gr. 

Gjaldskrá þessi sem sett er með heimild í gr. 7.5 reglna um björgunar- og öryggisbúnað 

íslenskra skipa nr. 325/1985 sbr. 46. gr. laga um eftirlit með skipum nr. 52/1970, sbr. Í. nr. 

57/1972 öðlast þegar gildi og birtist til eftirbreytni öllum þeim sem hlut eiga að máli. 

Samgönguráðuneytið, 17. febrúar 1986. 

Matthías Bjarnason. 
Ragnhildur Hjaltadóttir. 

